
Gelako tribu horretan, bakoitzak bere izaera du. 
Ea asmatzen dugun egoera berean pertsonaia bakoitzak nola erreakzionatuko lukeen!
Gurasoa sartuko da bakoitzaren logelan, errietan. 
Baina…
Nolakoa ote da bakoitzaren logela? 
Zergatik hartuko ote dio kargu gurasoak bakoitzari? 
Eta zer eta nola erantzungo ote dio bakoitzak gurasoari?   

Baina zer da hau? Zer kuxidade?
Jaso hau derrepentean!!!
Zure aitaren etxean zaude
ta ez gaztetxe batean!

E, zaharra, lasai! Jarri arreta!
Hiretzat bi kantu, nahita:
RIP ta Hertzainak, Policia no
eta Hil ezazu aita! 

Ai ene, maite! Oraintxe egon naiz
argazki zaharrei begira...
Lehengo neskatxa alai, bizia
gela honetan bizi da?

Egun on, ama. Tira, egun on...
egun onik ez da hemen...
Zure alaba ñoño, kursia
lur azpian sartu nuen...

Iñaki
Gurrutxaga
Zubimendi

Doinua: 

No woman no cry
Kopla handia

seme punkia

alaba gotikoa

aita

ama

esaten eta egiten duguna gara

gurasoa logelan

Aita ta ama lanean ziren
haginak irteterako,
gure kulpa da nahi duzun dena
ematen dizugulako!

Jope, aitatxo, ez haserretu,
ez irten zure onetik!
Katu txiki bat bidali dizut
lasaitzeko, iPhonetik! 

alaba pijoaaita

Mutiko gazte baten piura
hau izango da, kauenla...
Moztu bizarra! Zer uste duzu,
aizkolari bat zarela?

Ez, ama, ez, ni moderno bat naiz
ez duzu ulertzen moda...
A, ta non dago aitak gaztetan
janzten zuen alkandora?

Zortziko handi bat sekula ez da
kopla txikian kabitzen
ta hasi zaitez zure gelako
traste hauek denak biltzen!

Ama hemendik agintzen eta 
aita errietan handik...
Ziur ez dakit noiz arte baina
maite zaituztet oraindik!

“A-ha!” ta “a-ha!”, erdi eztulka,
oinak arrastaka, berriz...
Etxe barruan kendu bisera,
esan dizut mila aldiz!

Hey, bro, aditu nire errimak,
ni naiz jefea! Ni bossa!
(bueno, aitatxo, kendu ezkero
jarriko duzu arroza?)

seme hipsterra

alaba bertsolaria

seme raperoa

ama

ama

aita

gurasoa logelan


